
 

Teâđtõs 18.2.2022 

Pispp Jukka Keskitalo: Sääʹm ceerkavpeeiʹv lij kåčč õhttsaž tollpeällsa 

Viiđad Sääʹm ceerkavpeeiʹv riâžžât 5.-7.8.2022 teeʹmin Pââʹss toll, Pââʹss meer. Šõddmõš riâžžât neellj eeʹjj 
kõõskin. Ouddlõs ceerkavpeeiʹv leʹjje Ruõccjânnmest, Arvidsjääuʹrest ǩeässa 2017, Lääʹddjânnmest 
riâššâmnalla åårrai ceerkavpeeiʹvid seʹrddeš eeʹjjin õõudårra koronapandemia diõtt.  

Määŋgpeällsaž programm 

Sääʹm ceerkavpeeiʹv lie ceerkvallaš šõddmõõžž, koon kõõskõs lij säʹmmlaž sluuʹžvjieʹllem. Ouddmiârkkân 
õhttsaž moʹlidva da viirslaullâmääʹrb nâânee da tueʹrjjee säʹmmlai jiõglvaž õhttvuõđ.  Prograammâst lie še 
konseert da kulttuurprograamm, saǥstõõllmõõžž da seminaar. Šõddmõõžž tääʹvtõssân lij nââneed da 
tueʹrjjeed sääʹm ǩiõli stauuzz da ooudeed tõi âânnmõõžž ceerkvest. Ceerkavpeeiʹvin ǩiõttʼtõõlât 
kõõččmõõžžid, kook õhttee jeäʹrbi mieʹldd tâʹvv vuuʹd ǩeâllʼjeei ouddnummša da säʹmmlai ceerkvallaš 
toimmjummuž ouddnummša. Ouʹdde puhttum lie tuõttvuõtt- da suåvâdvuõttprosessa õhtteei ääʹšš še.  

Pispp Jukka Keskitalo lij ravvsânji mieʹldd peeiʹvi prograammâst. Pääiʹǩ âʹlnn lij še aaʹrhelpispp Tapio Luoma 
da jeeʹres ceerkav jååʹđteei Ruõccâst, Taarâst da Ruõššâst. 
– Meeʹst lie vääžnai teeʹm saǥstõõllâmnalla da kueiʹmineen jiânnai mättjemnalla. Sääʹm ceerkavpeeiʹvi 
teeʹmm lij šiõtlânji Pââʹss toll – Pââʹss meer da ceerkavpeeiʹv lie mâʹte kåčč õhttsaž tollpeällsa, pispp Jukka 
Keskitalo särnn.  

Sääʹm ceerkavpeeiʹvi riâššmõõžžâst vaʹsttee Lääʹddjânnam sääʹmtuâi saǥstõõllâmkåʹdd, Oulu aaʹrhelkåʹdd, 
Säʹmmlaž ceerkavsuåvtõõzz Taarâst da Ruõccâst, Aanar sieʹbrrkåʹdd da Lappi ortodookslaž sieʹbrrkåʹdd. 
Bareeʹnts ceerkvi suåvtõs tuärjj Ruõšš säʹmmlai vuässõõttmõõžž ceerkavpeeiʹvid. Kokksummuš mäʹtǩǩ 
ceerkavpeiʹvvkueʹzzin lij Tansania Morogorost pueʹtti maasaipispp Jacob Moretost, kååʹtt puätt 
ceerkavpeeiʹvid.  



Vuässõõttjin kannat tän poodd mieʹrǩǩeed šõddmõõžž kaʹlndaaʹre da huõllâd instemvaʹrrjõõzzin. 
Poorrâmpääiʹǩ lie vââʹlljest määŋgain paaiʹǩin da peiʹvvporrmõš da peiʹvv-veäʹrpaʹǩaatid vuäǯǯ peʹce vuuʹd 
hoteellin, še vuässõttjid kääzzkõʹstti kueʹđest. Ceerkavpeeiʹvi programmkaartâst käunnai teâtt 
šõddmõšpaaiʹǩin. Sääʹm ceerkavpeeiʹvi vuällamvuõtt lij välddum lokku da neʹttseeidain programm lij 
õlmstõttum kääuʹc jeeʹres ǩiõlin.  

Snimldõk: Čõõđtemnalla åårrai šõddmõõžž markknâsttemkartt  

Lââʹssteâđ: 
Ceerkav sääʹmtuâj piisar Erva Niittyvuopio teʹl. 040 769 00 44, erva.niittyvuopio@evl.fi  

Šõddmõõžž neʹttseidd lij tääiʹben da prograamm lij tääiʹben. Teâđ instempaaiʹǩin lie tääiʹben. (Teâttkäivv: 
Ceerkav evl.fi -seiddõs)  
Lääʹddjânnam ev. lut. ceerkav sääʹmtuâi ođđ neʹttseeid: www.evl.fi/sapmi  

